
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ Ը
…. 2015 թվականի № …..Ն

ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 3-Ի ԹԻՎ 1543-Ն ՈՐՈՇՄԱՆ ՄԵՋ ԼՐԱՑՈԻՄՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.
1.	Հայաստանի Հանրապետության կառավարության 2006 թվականի
օգոստոսի 3-ի «Հայաստանի Հանրապետության արդարադատության
նախարարության քրեակատարողական ծառայության՝ կալանավորվածներին պահելու
վայրերի և ուղղիչ հիմնարկների ներքին կանոնակարգը հաստատելու մասին» թիվ
1543-Ն որոշմամբ հաստատված հավելվածի 17-րդ գլուխը լրացնել հետևյալ բովանդակությամբ  «152.1.», «152.2.», «152.3.», «152.4.», «152.5.» կետերով.
«152.1. Կալանավորված անձին կամ դատապարտյալին ծանրոցներ, հանձնուքներ և փաթեթներ կարող են փոխանցվել նաև ՀՀ արդարադատության նախարարության քրեակատարողական ծառայության պաշտոնական ինտերնետային կայքէջի (www.ced.am)» (այսուհետ՝ կայքէջ) միջոցով՝ պատվերներ կատարելով (այսուհետ՝ առցանց պատվեր)։ Առցանց պատվեր կատարող անձը կայքէջի միջոցով ծանոթանում է առցանց պատվեր կատարելու ծառայությունների վճարովի մատուցման պայմանագրին, որով սահմանված պայմանների ընդունումից հետո կարող է կատարել պատվեր:
 152.2. Առցանց պատվեր կատարելու գործընթացն իրականացվում է «Աջակցություն դատապարտյալին» հիմնադրամի միջոցով (այսուհետ՝ հիմնադրամ): Առցանց պատվերի պայմանագրի ձևը սահմանում է Հայաստանի Հանրապետության արդարադատության նախարարը:
152.3. Առցանց պատվեր կատարելու համար պատվիրատուն կայքէջի «կատարել պատվեր» կոճակի միջոցով ձևակերպում է պատվերի հայտը՝ նշելով անուն, ազգանուն, հայրանուն, էլեկտրոնային փոստի հասցե, քրեակատարողական հիմնարկի անվանումը, կալանավորված անձի կամ դատապարտյալի անուն, հայրանուն և ազգանունը, ծննդյան օրը, ամիսը և տարեթիվը:
	152.4. Առցանց պատվերը ստանում է հիմնադրամը և փոխանցում է համապատասխան քրեակատարողական հիմնարկի վարչակազմին: Համապատասխան քրեակատարողական հիմնարկի ծառայողը ստուգում է կալանավորված անձի կամ դատապարտյալի առկայությունը տվյալ քրեակատարողական հիմնարկում, ստանում է կալանավորված անձի կամ դապատապարտյալի գրավոր համաձայնությունը՝ ծանրոցներ, հանձնուքներ և փաթեթներ ընդունելու մասին, իսկ կալանավորված անձի դեպքում նախքան համաձայնությունը ստանալը ստուգում է տվյալ կալանավորված անձի համար տվյալ ամսվա ծանրոցի, հանձնուքի և փաթեթի թույլատրելի քաշի առկայությունը: Ընդ որում, կալանավորված անձը կամ դատապարտյալը կարող է որոշակի ժամկետով հետաձգել պատվերի ընդունումը կամ մասնակի ընդունել կամ  փոխարինել պատվերի առարկան՝ նախապես հիմնադրամի աշխատակցի միջոցով ստանալով պատվիրատուի համաձայնությունը։ Առցանց պատվերի հայտը մերժման դեպքում քրեակատարողական հիմնարկի պետը կամ նրա հանձնարարությամբ այլ ծառայողը կայացնում է համապատասխան որոշում՝ նշելով պատվերի հայտը մերժելու պատճառները, անունը, ազգանունը, պաշտոնը և կոչումը։ Առցանց պատվերի հայտը մերժելու մասին որոշման կայացումից հետո քրեակատարողական ծառայողը որոշման պատճենը մեկ աշխատանքային օրվա ընթացքում հանձնում է հիմնադրամին։ Հիմնադրամի աշխատակիցը մեկ աշխատանքային օրվա ընթացքում առցանց պատվերի հայտը մերժելու մասին որոշման պատճենը հետադարձ ծանուցմամբ ուղարկում է պատվիրատուին։
152.5.  Քրեակատարողական հիմնարկի համապատասխան ծառայողը հիմնադրամի աշխատակցից ընդունում է ցուցակով պատվիրված ապրանքը և սահմանված կարգով մեկօրյա ժամկետում փոխանցում դատապարտյալին կամ կալանավորված անձին: Կալանավորված անձը կամ դատապարտյալը պատվիրված ապրանքները ստանալուց հետո ստորագրում է ցուցակի 2 օրինակները, որի  մեկ օրինակը տրվում է հիմնադրամի համապատասխան աշխատակցին»:
2. Քրեակատարողական ծառայությունում էլեկտրոնային համակարգի ներդրմամբ փաստաթղթաշրջանառությունը հինադրամի և համապատասխան քրեակատարողական հիմնարկի միջև կատարվում  էլեկտրոնային համակարգի միջոցով։

հաջորդող իննսուներորդ օրը։





ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 3-Ի ԹԻՎ 1543-Ն ՈՐՈՇՄԱՆ ՄԵՋ ԼՐԱՑՈԻՄՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

 	1.	Ընթացիկ իրավիճակը և իրավական ակտի ընդունման անհրաժեշտությունը  
Հայաստանի Հանրապետության արդարադատության նախարարության քրեակատարողական հիմնարկներում կալանավորված անձանց և դատապարտյալներին ուղարկվող ծանրոցները, հանձնուքները և փաթեթները հիմնականում ընդունվում են քաղաքացիների կողմից քրեակատարողական հիմնարկներ բերելու միջոցով, ինչն ավելորդ  դժվարություններ է առաջացնում քաղաքացիների համար։
Գործող օրենսդրությամբ կալանավորված անձին կամ դատապարտյալին հանձնվող ծանրոցները, հանձնուքները և փաթեթներն ուղարկվում են կալանավորված անձի կամ դատապարտյալի մերձավոր ազգականների կողմից, իսկ այլ անձանց կողմից ուղարկվելու դեպքում ընդունվում են միայն կալանավորված անձի կամ դատապարտյալի գրավոր համաձայնության դեպքում։
Բացի այդ քաղաքացիների կողմից բերված ծանրոցները, հանձնուքները և փաթեթները ենթարկվում են մանրակրկիտ զննության, ինչը ժամանակատար աշխատանք է քրեակատարողական հիմնարկի ծառայողների համար, թեև զննության արդյունքում միշտ չէ, որ հնարավոր է հայտնաբերել արգելված իրեր և առարկաներ։ 
Դատապարտյալներին և կալանավորված անձանց ծանրոցներ, հանձնուքներ և փաթեթներ հանձնելու արդյունավետ միջոց է համացանցի միջոցով պատվերներ կատարելը: Այսպես օրինակ՝  Ռուսաստանի Դաշնությունում 2009 թվականից գործում է համացանցի միջոցով դատապարտյալներին և կալանավորված անձանց համար ծանրոցներ, հանձնուքներ և փաթեթներ ուղարկելու փորձը, որը արդյունավետ կիրառվում է մինչ այսօր:
Ազատազրկման վայրերում գտնվող անձանց կողմից առցանց առևտուր կատարելու հնարավորություն նախատեսված է Կանադայում, ԱՄՆ-ում և եվրոպական երկրներում: Հարկ է նշել, որ միջազգային փորձը վկայում է, որ դատապարտյալների կամ կալանավորված անձանց համար առցանց եղանակով կարող են ձեռք բերվել ոչ թե ցանկացած տեսակի իր կամ առարկա, այլ միայն այն առարկաները, իրերը կամ սննդամթերքը, որն արգելված չէ:


2.	Առաջարկվող կարգավորման բնույթը
Նախագիծը նպատակ է հետապնդում ամրագրել կալանավորված անձանց և դատապարտյալներին ծանրոցներ, հանձնուքներ և փաթեթներ հանձնելու նոր արդյունավետ եղանակ, այն է՝ համացանցի միջոցով ուղարկելու հնարավորությունը։ 


3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության արդարադատության նախարարության կողմից:



4. Ակնկալվող արդյունքը
  Ներկայացված նախագծի ընդունմամբ հնարավոր կլինի նախատեսել համացանցի միջոցով կալանավորված անձանց և դատապարտյալներին ծանրոցներ, հանձնուքներ և փաթեթներ փոխանցելու հնարավորությունը, որի արդյունքում կվերանա դրանք փոխանցելու նպատակով քրեակատարողական հիմնարկներ այցելելու անհրաժեշտությունը, կնվազեն քրեակատարողական հիմնարկներում հանձնուքներ հանձնելու համար գոյացող հերթերը, կվերանա ուղարկվող ապրանքները զննելու անհրաժեշտությունը, ինչպես նաև  կնվազի արգելված իրերի և  առարկաների փոխանցման վտանգը։









 ՏԵՂԵԿԱՆՔ 1
 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 3-Ի ԹԻՎ 1543-Ն ՈՐՈՇՄԱՆ ՄԵՋ ԼՐԱՑՈԻՄՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2006 թվականի օգոստոսի 3-ի թիվ 1543-ն որոշման մեջ լրացումներ կատարելու մասին» ՀՀ  կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:


ՏԵՂԵԿԱՆՔ 2

« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 3-Ի ԹԻՎ 1543-Ն ՈՐՈՇՄԱՆ ՄԵՋ ԼՐԱՑՈԻՄՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

««Հայաստանի Հանրապետության կառավարության 2006 թվականի օգոստոսի 3-ի թիվ 1543-ն որոշման մեջ լրացումներ կատարելու մասին» ՀՀ  կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի կամ եկամուտների էական ավելացում կամ նվազեցում չի նախատեսվում: 

	Պետական բյուջեում կամ տեղական ինքնակառավարման մարմինների 
բյուջեների վրա ազդեցությունը

	Ցուցանիշներ
	ընթացիկ (2015)
տարի
	Հաջորդող 3 տարիները

	
	
	2016 թ.
	2017 թ.
	2018 թ.

	
	Ըստ 2015 թվականի պետական բյուջեի
	Փոփոխու-թյունը 2015 թվականի պետական բյուջեի համեմատ
	Փոփոխությունն ընթացիկ տարվա համեմատ (2015 թվական)
	Փոփոխությունն ընթացիկ տարվա համեմատ (2015 թվական)
	Փոփոխությունն ընթացիկ տարվա համեմատ (2015 թվական)

	1
	2
	3
	4
	5
	6

	1. Եկամուտներ
	-
	-
	-
	-
	-

	1.1. պետական բյուջեի եկամուտներ
	-
	-
	-
	-
	-

	1.2. ՏԻՄ եկամուտներ
	-
	-
	-
	-
	-

	2. Ծախսեր
	-
	-
	-
	-
	-

	2.1. պետական բյուջեի ծախսեր
	-
	-
	-
	-
	-

	2.2. ՏԻՄ բյուջեի ծախսեր
	-
	-
	-
	-
	-

	3. Ֆիսկալ ազդեցության գնահատական
	0
	-
	-
	-
	-

	3.1. պետական բյուջե
	0
	
	
	
	

	3.2. ՏԻՄ բյուջե
	-
	-
	-
	-
	-

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով):
	-

	4.1. Եկամուտների գնահատում
	

	4.2. Ծախսերի գնահատում
	

	5. Այլ տեղեկություններ (եթե այդպիսիք առկա են)
	-

